An déidh Blar Chuil
Lodair

Chaidh doigh-beatha nan Gaidheal na
bu mhiosa an déidh Blar Chuil Lodair.
Chuir riaghaltas Bhreatainn laghannan
an sas a chuir bacadh air cumhachd
nan ceann-cinnidh agus a chuir casg air a’ chultar Ghaidhlig a

bha @’ cordadh ris na Gaidheil. Nam measg bha casg air breacanan
nan cinnidhean agus ceol na pioba.

Cuideachd, thug an riaghaltas cead
do dhaoine bho thaobh a-muigh na
Gaidhealtachd torr den fhearann fhaighinn.

Thoisich na h-uachdarain tra @’ cur as don t-siostam
roinn-ruith thraidiseanta agus chuir iad cleachdaidhean
aiteachais na Galltachd an sas na aite. Chaidh
teaghlaichean a chur as na dachaighean aca gu
fearann eile san duthaich timcheall orra, no chun a’ chosta. An sin
fhuair iad cothrom air gabhaltas ann an coimhearsnachdan ura
croitearachd, agus air obraichean ura ann an gniomhachasan an
iasgaich, nan cuaraidhean agus na ceilpe. Cha robh coir laghail aig
teaghlaichean air an fhearann air an robh iad a’ fuireach.

An aite sin b’ e siostam fiudalach a bha an sas, a bha a’
ciallachadh gun déanadh iad seirbheis no obair airson
an fhearainn a fhuair iad.

Bha an doigh-beatha ur cho eadar-dhealaichte ’s gun robh e a’ sior
fhas doirbh do chroitearan barr fhas agus beathaichean a chumail
dhaibh fhéin. Bha sluagh ro mhor air a’ Ghaidhealtachd agus chuir seo
cuideam air an fhearann agus air obraichean.

Thug doighean-obrach ura agus innealan
ura tur-atharrachadh air aiteachas agus
bha na bu lugha de fhireannaich
agus de dh’uine a dhith airson barr a
laimhseachadh.

Leis nach b’ urrainn dhaibh bith-
beo a dheanamh, roghnaich moran
aca eilthireachd a dheanamh ’s
iad air an taladh le aidseantan
companaidhean bhataichean a bha
@’ gealltainn beatha na b’ fhearr
dhaibh sna Staitean Aonaichte.




